
GLION

Sora Anita ei morta
(fmr/abc) Sco quei che la Claustra dallas
soras dominicanas da Glion communiche-
schan, prendan ellas cumiau da sora Anita
Derungs ch'ei morta ier en siu 100avel onn
da veta. Sora Anita ei l'enconuschenta
creadra dallas figuras dil pursepen. Igl onn
1964 ha ella fatg quellas l'emprema gada
en collaboraziun cun Lucia Netzer-Peduz-

zi da Savognin. Ils decennis vargai ein las
figuras sederasadas pigl entir mund ent-
uorn. Sora Anita Derungs era naschida ils
14 da settember 1921 a Sevgein e carschi-
da si leu. Igl onn 1986 ha la regenza gri-
schuna undrau l'artista, mussadra da sco-
letta e scolasta da dessegn cul premi da
renconuschientscha.


